Pahil Pat

Randi-petari se tuar-amarem mondukocolekokhan, Iak edre do am uparte sarngaoka.

Eksodus puthi khonak 22: 21-27

Probhu do Musai, laiadea: “Israel hoponko do noa metakom: Upria hor alom
koclonea ar alom julumea, ente ape ho Misor disomre upriape tahékana. Randi-
petari se tuar-amar alope mondukocokoa. Onkope mondukocolekokhan, onko do
khatige Il thenko raga ar I do khatige onkoak rakin anjomtakoa: Inak edre do
sarngaoka ar Il do tarwareteri godpea: aperen erako randika ar aperen gidrako doko
tuarol{a.

Inren horko mudren, jahae rengec boeha, taka rintem emaekhan, uni lagif alom
mahajonoka ar sud alom koeyea.

Am adepaseren horak oyonak bandhomkem doholetaekhan, sini cando auriye
hasurokre em ruarkataeme. Ona do uniak eskar dapalokak kantaea: uniak hormo
reak oyonakge: ar bankhan cette oyokteye gitica? Judi Iri thene raklekhan, I do
anjom godtaea, ente In do dayaten perecgea.

Noage Probhuak katha do.

Seren ruarok orhe€ 1s:2-4,47, 51
Coran 18 i2
Dularetmean, e Probhu, inak dare.

1. Dularetmean, e Probhu, inak dare,

inak catani, inak aotan gar, iriren Babanicaoic,

Inren Isor do inak catani dhiri kanae, one onaren aotanokkan:
inak Phiri, inak bancao reak deren, inak buru aotan.

Probhu do bebak sarhao nam lek kanae:

Probhun hohoaea ar inren bairiko khonin barcaoka.

2. Probhui mahimakma. Iriren Cataniye sarhaokma!
Inak baricaoren Isore maranokma.

Uni do Acren raje bancao aroedea

ar Acren ojokic lagit Acak dulare udukeda.



Dosar Pat

Ape do murhutko khon Isor secépe acurena ar Hopontet Jisupe riel horekana.

Thessalonkiko then bhoranid Prerit Paulusak cithi khonak 1: 5-10

Ape talarele tah8kanre, cet lekale colonkeda mentepe relkeda, one oka do apeak
sikhauna lagit hoeakan. Ape do aleak ar Probhuak goyonpe panja agukeda, ar adi
santao tahdkanre ho, raska salak sombatpe atankeda, one ona raska do Sonot Atma
khonak kan. Nonkate ape do Macedonia ar Akhaearen sanam patiauanko lagit
maran namunape hoeakana: cedakje ape then khon Probhuak katha pasnaok
ehopena, eken Macedonia ar Akhaeare moto do ban, menkhan sanam jaegarege,
ente Isorrepe patiauakana mente do sanam thiire badaeakana. Onate noa katha etak
hor laiako do ban jaruralekana: onko do akoge ente abo reakko lai baraeda, je cet
leka ale do ape thenle bolo nawan, ar ape do murhutko khon Isor sec'pe acurena
mente, jemon jiwet ar sari Isorpe sewawae, ar Uni gocko khone jiwet beretkede
Hopontet Jisu serma khon hijukpe nel hore, one Uni darakan edre khone
chadaoetbon.

Noage Probhuak katha do.

Sarhao Aran ioh. 14:23

Alleluia!
Jahdege Ine dularinkhan, Inak kathae dohoea, Probhui meneda,

ar Iiren Apun do uniye dularea ar Uni thenlin hijuka.
Alleluia!

Bhage Sombat

Probhu amren Isor dularem ar am adepaserenko apnar leka dularkom.

Matiye olakat leka Bhage Sombat 22: 34-40

Pharisiko do Jisu Sadukikoe ror sikupketkoa menteko arjomketkhanko riau
jarwaena, ar onko mudren mitten an pandet, Uni usum suruje lagife kulikedea:
“Henda Guru, anre sanam khon maran hukum do okatak kana?” Jisui menkeda:
“Amak gota onforte ar amak jiwite ar amak gota monte Probhu amren Isor
dularem: noage sanam khon maran ar pahil hukum do. Dosarak do noa lekangea:
Am adepaserenko apnar leka dularkom. Noakin barea hukumrege gota an ar
nabiko tehadakana.”

Noage Probhuak Bhage Sombat do.






